
					এই পাতাটির মুদ্রণ সংশোধন করা প্রয়োজন। 
DB DBB BBB BBD DBS DBBB LBBD DDD DDDD DD DDDS
পারে নি ।
সুধা সরমাকে দিয়ে পাকার সেবা করিয়ে এসেছে, পাকা চেয়েও দেখে
নি। চা খাবার সামনে দিয়ে গেছে, পাকা মুখ ঘুরিয়ে চেয়ে থেকেছে৷ অন্য দিকে। চা খাবারটা খেয়ে শুধু ধন্য করেছে। সারমাকে নতুন মামীর খাতিরে। পাচুর ওসব বাধা নেই, প্রথম দিন প্রথম বারেই সে সরমার সঙ্গে সম্মান করে কথা বলেছে, অত খেতে পারব না, কমিয়ে দিন। ভয়ে ভয়ে আরম্ভ করে। সরমা আলাপ গড়ে তুলেছে, জেনে নিয়েছে তার গায়ের খবর, ঘরবাড়ী আত্মীয়স্বজনের বিবরণ। দারিদ্র্য সরমা ভাল করে চেনে, সাধারণ অবস্থায় অরবিন্দের ঘরে এলে দারিদ্র্যকে সে আরো বেশি ঘূণাই করত, কিন্তু অরবিন্দের প্রশ্রয়ের অভাবে আর পাকার লাঞ্ছনায় অবস্থা তার শোচনীয়। পাচুর সেবা যত্নে, তার সঙ্গে ভাব করায়, তার তাই বাধো বাধো ভাব আসে না, বরং পাকার বন্ধু এবং চাষার ঘরের হলেও ছেলেটি যে ভাল এটা জানা মাত্র তার উৎসাহ
যায়। বেড়ে ।
দুদিন এটা দেখে পাকা একেবারে বদলে যায়। যেচে সে প্ৰথম কথা বলে সরমার সঙ্গে, সন্ধিঘোষণা করে বলে, নতুন মা, তুমি পিঠে বানাতে পাের ?
পারি। কি পিঠে ? গলা কেঁপে যায় সরমার। পাচু পিঠে ভালবাসে। নতুন মা বলে ডেকে সরমাকে পাকা পাচুর জন্য পিঠে করতে বলে, এও নাকি সংসারের অঘটন হয়ে ওঠে বিশেষ অবস্থায়! পাচু সেটা টের পাচ্ছিল। বাড়ীতে পারিবারিক জীবনের মধ্যে এমন ঘনিষ্ঠভাবে পাকাকে সে আগে কখনো দেখে নি। কানাই-এর কথা তার মনে পড়ে। পাকার সত্যি পাগলামি আছে। খাপছাড়া পাগলামি।
সরমা অরবিন্দকে জানায়, পাকা আমায় মা বলে ডেকেছে, হাসিমুখে কথা কয়েছে।
রাজা করেছে! বাড়ী থেকে ওকে দূর করে দেওয়া উচিত ছিল। হঠাৎ অরবিন্দকেও সেদিন প্ৰফুল্প প্ৰাণবন্ত দেখায়, অনেক দিন পরে অন্দরে তার এদিক ওদিক চলাচল ঘটে, এর সঙ্গে ওর সঙ্গে কথাবাৰ্ত্তা বলে। বৌ আর

